
Au nom de dieu soict sachent tous
qu'aujourd huy quinziesme du mois de febvrier
mil six cens quarente trois apres midy regnant
n(ot)re souverain prince louys treziesme de ce nom par
la grace de dieu roy de france et de navarre dans la
ville de villemur au dioceze bas montauban et( )sen(echau)cee de( )th(ou)l(ous)e
& maison d'habita(ti)on de noble françois fabry sieur de
sainct maurisse pardevant moi no(tai)re royal soubz(sig)ne
establis en personne noble jean jaques
de gimat capitaine d'une compagnie de gens
de pied au regiment de normandie entretenu
par sa magesté . d'une part et le susdict
noble françois fabry sieur de saint maurisse
dam(ois)elle catherine de lacombe de bearn maries
& dam(ois)elle perrette de fabri leur filhe residans
audict villemur d'autre, lesquelles partyes
de gré sur le mariage traitté entre lesd(its) sieur
de gimat et dam(ois)elle perrette de fabry qu'au
plaizir de dieu esperent que s'accomplira
ont faictz et passés lés pactés que s ensuyvent
en premier lieu que lesd(its) sieur de gimat

et dam(ois)elle perrette de fabry séront conjoinctz
ainsi qu iceux promettent reciproquement en
mariage & qu icelluy sera solempnise a la
premiere et( )seulle requizition de l une ou de
l'autre des partyes lés formalittes observées
et legitime empechement cessant . item qu'en
faveur et contemplation dudict mariage &
pour ayder a supporter lés chargés d( )icellui
lés susd(its) françois fabry sieur de sainct maurisse
et catherine de( )lacombe de bearn dam(ois)elle maries
donneront et constitueront comme ilz donnent
et constituent en dot et( )verquiere a ladicte
dam(ois)elle perrette de fabry leur unique filhe &
par consequant audict sieur de gimat son futeur
espoux sçavoir est tous et checuns leurs biens
meubles immeubles ; noms droictz voix et actions
presans et advenir ou que soient sittués et
en quoi que concistent genérallement quelconques
pour par lesdictz fucteurs espoux dores en
avant en jouir faire et dispozer a leurs plaizirs
et( )volontes saufz de la moitye des fruictz et



revenus d( )iceux qui sont rezervés par lesdictz

sieur de sainct maurisse et de lacombe dam(ois)elle
maries pour léur nourritture et éntretenement
ensemble la somme de six cens livres t(ournoi)z
desdictes chozes données et constituées en dot pour
en dispozer a leurs plaizirs et volontés en cas
de necessité tant s(e)ullement, consentant
lesd(its) sieur de sainct maurisse et de lacombe
dam(ois)elle mariés que du surplus desdictz biens
et droictz par eux comme dict est donnes et
constitues a ladicte dam(ois)elle perrette leur filhe
icelle puisse disposer en faveur des enfans
quy proviendront de son presant mariage avec
ledict sieur gimat ou de telz autres qu( )il
luy plaira, aussy est pacte que ledict
sieur de gimat sera tenu a( )mezure qu( )il
recepvra lesdictes chozes constituées a sadicte
fucteure espouze , de recognoistre et assigner
icelles comme dors et desja par( )tant qu( )est de
besoing les recognoist et assigne par vertu de
ce contract a icelle sa fucteure espouze, sur

tous et checuns sés biens presans et advenir pour
luy estre rendues et( )restituéses le cas et lieu
advenant suivant la coustume generalle du
presant pays de languedoc . pareilhement
est pacte qu'en cas ladicte dam(ois)elle fucteure espouze
viendroict a decedér plustost que ledict sieur
de gimat . icelluy jouira sa vie durant
desdictes choses dottallés , et a contraire
ledict sieur de gimat venant a deceder plstost
que ladicte dam(ois)elle sa fucteure espouze sans
enfans procréés de leur presant mariage, en
ce caz elle repettera lés mesmes biens
et choses constituéés en dot avec l( )augment d( )icelles
convenu et liquidé entre partyes a la somme
de mil livres duquel augment elle jouira
aussi durant sa vie , si meiux n( )ayme prendre
pention et entretien selon sa qualitté e(t )prtes
dés biens dudict sieur de gimat tant que visvra
viduellement et honnestement, et en cas pendant
ledict mariage, icellui sieur gimat feroict de
repara(ti)on et melhora(ti)ons utilles et( )necessaires

ausdictz biens donnés et constitués en dot
ou qu( )il aquitteroict iceus dés debtes ypotheques
et autrés chosés qu( )iceux pourroient etre chargés
audict cas ledict sieur gimat les repettéra
sur lesdictz biens constitués en cas iceus feront
rettout ausd(its) sieur et dam(ois)elle mariés constituans
suivant leur particuliere conven(ti)on, lesquelz
mariés en mesme faveur et contempla(ti)on que
dessus checun d'eux en ce que a toutes donna(ti)ons,
testamens et dispozitions qu( )ilz pourroient
avoir cy devant faictés lés concerne ont
renoncé et renoncent ]nonobztans[ . nottament
ladicte dam(ois)elle de lacombe de béar(n) au
testament par elle faict peut avoir environ
vingt ans et davantage rettenu par
devaurs no(tai)re de tholoze a nonobstant
toutes lés clauzes et derrogatoires y contenuez
ausquélleés ilz ont pareilhement renoncéz
et( )renoncent, ont voleu et( )veullent que

le contenu au presant contract vaillé en faveur
desdictz fucteurs espoux auquel effect et affin
qu( )icelluy soict d'autant plus efficatieux &
ne puisse estre revoqué en doubte . toutes partyes
ont vouleu et consenti veulent et consentent
qu( )il soict registré et authorizé en la cour de
monsieur le juge de villemongue siege dudict
villemur & pour faire lés requizitions et
declara(ti)ons a ce requizes et( )necessaires
mesmes comme il ni est intervant aucun
dol fraude ny deception . ont faictz et constitués
leurs procureurs et advocatz scavoir lesdictz
sieur de sainct maurisse et dam(ois)elle de lacombe
de bear(n) mariés m(aîtr)e
et lesdictz sieur de gimat et dam(ois)elle perrette de fabry
fucteurs espoux m(aîtr)e                                 docteurz
et advocatz postulans audict siege ave
promesse de ne lés revoquér ains rellepvér
indempne de toutes charges de procura(ti)on, et
a tenir ce dessus ainsi convenu et stipulé

par lesdictes partyes icelles on respectivement
obligés tous leurs biens presans et advenir
qu ont submis aux rigueurs de ]justice[ toutes
les courtz de ce roiaume avec les ren(onciati)ons
requizes de droict et l'ont juré par seremant leurs
mains a dieu levées dé quoy a leur requisitions
justement a esté ]retténu et[ faict et( )retténu
par moi dict no(tai)re . En presance de m(aîtr)e
jaques paucy p(rest)bre et( )recteur d'hauterive au dioceze de
castres, le s(ieu)r pierre berouard bourgeois de montauban
beau fre(re) dud(it) s(ieu)r gimat, henry foures bourgeois de villemur
gerard didier maistre tailleur d habitz dud(it) montauban
et( )pierre gontaud dud(it) villemur soubz(sig)nes avec lesd(its) sieurs
de sainct maurisse et gimat ensemble la futeure espouze
lad(ite) de lacombe dam(ois)elle /et led(it) didier/ ont dict ne scavoir & moy
jean bascoul no(tai)re royal de lad(ite) ville / 
                                                                        Saint Maurisse
Gimat             Paucy

    P. de Fabry                      P. Beroard, p(rese)nt

  Defoures                              Gontaud

              Bascoul, not(aire)


